
БАСТАУЫШ СЫНЫПТАРДА МАҚАЛ-МӘТЕЛДІ ТИІМДІ
ПАЙДАЛАНУДЫҢ ЖОЛДАРЫ

Ильясова Р.И.

Қай заманда болмасын есті де еңбексүйгіш қайырымды ұрпақ
тәрбиелеу-адамзаттың асыл парызына саналды. Сөйтіп әр халық өзінің
тарихын жалғастыратын жас ұрпағын адалдыққа, әділдікке, адамгершілікке,
мейірбандылыққа үндеп отырады. Бұл ретте ғасырлар бойы қолданылып,
сұрып талып, тұрмыс өмір тәжірбиесі сыннан өткен салт-дәстүрі мен
халықтық тәрбие басшылыққа алынатыны мәлім. Халық мақалдары мен
мәтелдері-біріншіден баға жетпес тәрбие құралы болса, екіншіден адамның
сөзі сөз байлығын арттырады, терең, шешен сөйлеуге жаттықтырады. Сөзді
сөйлей бергеннің бәрі шешен еместігін ұқтырып, белгілі талаптар қояды.
«Сөз тас жарады, тас жармаса бас жарады», «Жақсы сөз - жарым ырыс»,
дейді халық даналығы. Мұндай мақал-мәтелдер жас жеткіншектерді сөз
қадірін білуге, мейірбан, кеңпейіл, сезімтал болуға, жақсы мен жаманды, қас
пен досты ажырата білуге баулиды. Халқымыздың асыл мұрасын болашақ
ұрпаққа жеткізу, оларды бойына дарытуда бастауыш сынып мұғалімінің
атқаратын рөлі жоғары. Мен өзім дәріс беретін 1-4 сыныптың  қазақ тілі, ана
тілі сабағында тәрбиелік мәні терең мақал-мәтелдерді тақырып мағынасына
сай пайдаланамын. Мәселен, «Сөйлемнің тұрлаулы мүшелерін өткенде»:
«Қына тасқа бітеді, білім басқа бітеді»

Бастауыш пен баяндауыштың арасында қойылатын сызықша
тақырыбын өткен кезде: «Адам-гаухар, қолы-гүл» ,«Еңбек-ата, жер-ана»

Ана тілі сабағында батырлар жайлы өткенде: «Ер намысы-ел намысы»,
«Батыр бір рет туады,бір рет өледі».

Дауыссыз дыбыстар емлесін өткенде: «Киім суықтан сақтайды,
әдептілік ұяттан сақтайды». «Күшіне сенбе, адал ісіне сен».

Дауысты дыбыстар емлесін өткенде «Ерді талап ұшырар, құсты қанат
ұшырар»,  «Елі жоқ – жер жетім, Ері жоқ-ел жетім» деген мақал-мәтелдерді
пайдаланамын. Міне осындай мақал-мәтелдерді болашақ ұрпақ бойына
сіңіріп, оларды әдепті де кішпейіл, ізетті де мейірімді етіп тәрбиелеуге
тырысамын. Ана тілі, қазақ тілі сабақтарында әр тақырыпқа байланысты
оқушыларға тәлім-тәрбие беретін мақалдарды  мүмкіндігінше көбірек
пайдаланған дұрыс.

Халқымыз «Тәлім сөз-тәрбие құралы» деп бекер айтпаған. Сондықтан әр
сабақта берілген тәрбиелік мәні жоғары мақалдардың бала тәрбиесіне әсері
мол.


